
Waiz

Har Dunyawrt Chiz Batil Hai

1Zail men Waiz ke alfaz qalamband hain, us ke
jo Daud ka beta aur Yarushalam men badshah
hai,

2 Waiz farmata hai, “Batil hi batil, batil hi
batil, sab kuchh batil h1 batil hai!” 3 Straj tale jo
mehnat-mashaqqat insan kare us ka kya fayda
hai? Kuchh nahin! 4 Ek pusht ati aur dasri jati
hai, lekin zamin hamesha tak qaym rahti hai.
> Straj tult aur ghurab ho jata hai, phir sur'at se
usl jagah wapas chala jata hai jahan se dubara
tuld hota hai. ¢ Hawa junub ki taraf chalti, phir
mur kar shimal ki taraf chalne lagtt hai. Yon
chakkar kat kat kar wuh bar bar nuqta-e-aghaz
par wapas ati hai. 7 Tamam dariya samundar
men ja milte hain, to bhi samundar ki satah wuhi
rahtt hai, kyonki dariyaon ka pani musalsal un
sarchashmon ke pas wapas ata hai jahan se bah
nikla hai. 8 Insan baten karte karte thak jata
hai aur sahih taur se kuchh bayan nahin kar
sakta. Ankh kabhi itna nahin dekhti ki kahe,
“Ab bas karo, kafl hai.” Kan kabhi itnd nahin
sunta ki aur na sunana chahe. 9Jo kuchh pesh
aya wuhi dubara pesh aega, jo kuchh kiya gaya
wuhl dubara kiya jaega. Suraj tale kol bhi bat
nal nahin. 10 Kya kol bat hai jis ke bare men
kaha ja sake, “Dekho, yih na1 hai”? Hargiz nahin,
yih bhi ham se bahut der pahle hi maujud thi.

11]Jo pahle zinda the unhen kol yad nahin karta,
aur jo ane wale hain unhen bhi wuh yad nahin
karenge jo un ke bad aenge.

Hikmat Hasil Karna Batil Hai '
12 Main jo Waiz hun Yartushalam men Israil ka

badshah tha. 13 Main ne apni puri zahni tagat is
par lagai ki jo kuchh asman tale kiya jata hai us
ki hikmat ke zariye taftish-o-tahqiq karun. Yih
kam nagawar hai go Allah ne khud insan ko is
men mehnat-mashaqqgat karne ki zimmedari di
hai.

14 Main ne tamam kamon ka mulahaza kiya
jo suraj tale hote hain, to natija yih nikla ki sab
kuchh batil aur hawa ko pakarne ke barabar hai.
15 Jo pechdar hai wuh sidha nahin ho sakta, jis
ki kami hai use gina nahin ja sakta.

16 Main ne dil men kaha, “Hikmat men main
ne itna izafa kiya aur itni taraqql ki ki un sab se

sabqgat le gaya jo mujh se pahle Yarushalam par

hukumat karte the. Mere dil ne bahut hikmat
aur ilm apna liya hai.” 17 Main ne apni parl

zahni taqgat is par lagai ki hikmat samjhun, niz
ki mujhe diwanagl aur hamaqgat ki samajh bhi
ae. Lekin mujhe maltum hua ki yih bhi hawa ko
pakarne ke barabar hai. 18 Kyonki jahan hikmat
bahut hai wahan ranjidagl bhi bahut hai. Jo
ilm-o-irfan men izafa kare, wuh dukh men izafa
karta hai.
2

Duniya ki Khushiyan Batil Hain
1 Main ne apne ap se kaha, “A, khushi ko azma
kar achchhi chizon ka tajraba kar!” Lekin yih

bhi batil hi nikla. 2 Main bola, “Hansna behtuda
hai, aur khushi se kya hasil hota hai?” 3 Main
ne dil men apna jism mai se tar-o-taza karne aur
hamaqgat apnane ke tarige dhund nikale. Is ke
pichhe bhi meri hikmat malum karne ki koshish
thi, kyonki main dekhna chahta tha ki jab tak
insan asman tale jita rahe us ke lie kya kuchh
karna mufid hai.

4 Main ne bare bare kam anjam die, apne lie
makan tamir kie, takistan lagae, > muta'addid
bagh aur park laga kar un men mukhtalif gism
ke phaldar darakht lagae. ¢ Phalne phulne wale
jangal ki abpashi ke lie main ne talab banwae.
7Main ne ghulam aur laundiyan kharid lin. Aise
ghulam bhi bahut the jo ghar men paida hue
the. Mujhe utne gay-bail aur bher-bakriyan
milin jitnl mujh se pahle Yartshalam men Kkisi
ko hasil na thin. 8 Main ne apne lie sona-chandi
aur badshahon aur subon ke khazane jama kie.
Main ne gulukar mard-o-khawatin hasil kie, sath
sath kasrat ki aisi chizen jin se insan apna dil
bahlata hai.

9 Yon main ne bahut taraqqi karke un sab par
sabgat hasil ki jo mujh se pahle Yarashalam men
the. Aur har kam men merl hikmat mere dil men
gaym rahi. 10 Jo kuchh bhi meri ankhen chahti
thin wuh main ne un ke lie muhaiya kiya, main
ne apne dil se kisi bhi khushi ka inkar na kiya.
Mere dil ne mere har kam se lutf uthaya, aur yih
merl tamam mehnat-mashaqqat ka ajr raha.

11 Lekin jab main ne apne hathon ke tamam
kamon ka jayza liya, us mehnat-mashaqqat ka
jo main ne ki thi to natija yihi nikla ki sab kuchh

batil aur hawa ko pakarne ke barabar hai. Suraj
tale kisi bhi kam ka fayda nahin hota.

Sab ka Ek ht Anjam Hai

12 Phir main hikmat, behtidagl aur hamaqgat
par ghaur karne laga. Main ne socha, jo admi
badshah ki wafat par takhtnashin hoga wuh kya
karega? Wuhi kuchh jo pahle bhi kiya ja chuka
hai!

13 Main ne dekha ki jis tarah raushni andhere
se behtar hai usi tarah hikmat hamagat se

behtar hai. 14 Danishmand ke sar men ankhen
hain jabki ahmaq andhere hi men chalta hai.

Lekin main ne yih bhi jan liya ki donon ka ek
hi anjam hai. 15 Main ne dil men kaha, “Ahmaq
ka-sa anjam mera bhi hoga. To phir itni zyada
hikmat hasil karne ka kya fayda hai? Yih bhi
batil hai.” 16 Kyonki ahmagq ki tarah danishmand
ki yad bhi hamesha tak nahin rahegi. Ane wale
dinon men sab ki yad mit jaegl. Ahmaq ki tarah
danishmand ko bhi marna hi hai!

17 Yon sochte sochte main zindagl se nafrat
karne laga. Jo bh1i kam suraj tale kiya jata hai
wuh mujhe bura laga, kyonki sab kuchh batil
aur hawa ko pakarne ke barabar hai. 18 Siiraj
tale main ne jo kuchh bhi mehnat-mashaqqat se
hasil kiya tha us se mujhe nafrat ho gai, kyonki
mujhe yih sab kuchh us ke lie chhorna hai jo
mere bad merl jagah aega. 19 Aur kya malim
ki wuh danishmand ya ahmaq hoga? Lekin jo
bhi ho, wuh un tamam chizon ka malik hoga jo
hasil karne ke lie main ne suraj tale apni purl
tagat aur hikmat sarf ki hai. Yih bhi batil hai.

20 Tab mera dil mayas ho kar himmat harne
laga, kyonki jo bhi mehnat-mashagqgat main ne
suraj tale ki th1 wuh bekar-si lagl. 21 Kyonki
khah insan apna kam hikmat, ilm aur maharat
se kyon na kare, akhirkar use sab kuchh kis1
ke lie chhorna hai jis ne us ke lie ek ungli bhi
nahin hilai. Yih bhi batil aur barl musibat hai.
22 Kyonki akhir men insan ke lie kya kuchh qaym
rahta hai, jabki us ne suraj tale itn1 mehnat-
mashaqqgat aur koshishon ke sath sab kuchh
hasil kar liya hai? 23 Us ke tamam din dukh aur
ranjidagl se bhare rahte hain, rat ko bhi us ka
dil aram nahin pata. Yih bhi batil h1 hai.

24 Insan ke lie sab se achchhi bat yih hai ki
khae-pie aur apni mehnat-mashaqqat ke phal se
lutfandoz ho. Lekin main ne yih bhi jan liya
ki Allah h1 yih sab kuchh muhaiya karta hai.
25 Kyonki us ke baghair kaun kha kar khush
ho saktd hai? Kol nahin! 26 Jo insan Allah
ko manziur ho use wuh hikmat, ilm-o-irfan aur
khushi ata kartd hai, lekin gunahgar ko wuh
jama karne aur zakhira karne ki zimmedari deta
hai taki bad men yih daulat Allah ko manzur
shakhs ke hawale ki jae. Yih bhi batil aur hawa
ko pakarne ke barabar hai.

3

Har Bat ka Apna Waqt Hai
1 Har chiz ki apni gharl hoti, asman tale har
muamale ka apna waqt hota hai,
2janm lene aur marne ka,
pauda lagane aur ukharne ka,

3 mar dene aur shifa dene ka,

dha dene aur tamir karne ka,

4rone aur hansne ka,

ahen bharne aur raqgs karne ka,

5> patthar phainkne aur patthar jama karne ka,
gale milne aur is se baz rahne ka,

6 talash karne aur kho dene ka3,

mahfuz rakhne aur phainkne ka3,

7 pharne aur si kar jorne ka,

khamosh rahne aur bolne k3,

8 pyar karne aur nafrat karne ka,

jang larne aur salamati se zindagi guzarne ka,

9 chunanche kya fayda hai ki kam karne wala
mehnat-mashaqqat kare?

10 Main ne wuh taklifdeh kam-kaj dekha jo
Allah ne insan ke sapurd kiya taki wuh us men
uljha rahe. 11 Us ne har chiz ko yon banaya hai
ki wuh apne waqt ke lie khubsurat aur munasib
ho. Us ne insan ke dil men jawidani bhi dal1 hai,
go wuh shurtu se le kar akhir tak us kam ki tah
tak nahin pahunch sakta jo Allah ne kiya hai.
12 Main ne jan liya ki insan ke lie is se behtar
kuchh nahin hai ki wuh khush rahe aur jite-ji
zindagl ka maza le. 13 Kyonki agar kol khae-
pie aur tamam mehnat-mashaqqgat ke sath sath
khushhal bhi ho to yih Allah ki bakhshish hai.

14 Mujhe samajh a1 ki jo kuchh Allah kare wuh
abad tak qaym rahega. Us men na izafa ho sakta
hai na kami. Allah yih sab kuchh is lie karta hai
ki insan us ka khauf mane. 15]Jo hal men pesh a
raha hai wuh mazi men pesh a chuka hai, aur jo
mustagbil men pesh aega wuh bhi pesh a chuka

hai. Han, jo kuchh guzar chuka hai use Allah
dubara wapas lata hai.
Insan Fant Hai

16 Main ne suraj tale mazid dekha, jahan
adalat karni hai wahan nainsafi hai, jahan insaf
karna hai wahan bedini hai. 17 Lekin main dil
men bola, “Allah rastbaz aur bedin donon Kki
adalat karega, kyonki har muamale aur kam ka
apna waqt hota hai.”

18 Main ne yih bhisocha, “Jahan tak insanon ka
tallug hai Allah un ki janch-partal karta hai taki
unhen pata chale ki wuh janwaron ki manind
hain. 19 Kyonki insan-o-haiwan ka ek hi anjam
hai. Donon dam chhorte, donon men ek-sa dam
hai, is lie insan ko haiwan ki nisbat zyada fayda
hasil nahin hota. Sab kuchh batil hi hai. 20 Sab
kuchh ek hi jagah chala jata hai, sab kuchh khak
se bana hai aur sab kuchh dubara khak men mil
jaega. 21 Kaun yaqin se kah sakta hai ki insan ki
rah Gpar ki taraf jati aur haiwan ki rah niche
zamin men utartl hai?”

22 Gharz main ne jan liya ki insan ke lie is se
behtar kuchh nahin hai ki wuh apne kamon men
khush rahe, yihi us ke nasib men hai. Kyonki
kaun use wuh dekhne ke qabil banaega jo us ke
bad pesh aega? Kol nahin!

4

Murdon ka Hal Behtar Hai
1 Main ne ek bar phir nazar dali to mujhe wuh

tamam zulm nazar aya jo suraj tale hota hai.

Mazlumon ke ansu bahte hain, aur tasalll dene
wala kol nahin hota. Zalim un se ziyadati karte

hain, aur tasalli dene wala kol nahin hota. 2 Yih
dekh kar main ne murdon ko mubarak kaha,
halanki wuh arse se wafat pa chuke the. Main ne

kaha, “Wuh hal ke zinda logon se kahin mubarak
hain. 3 Lekin in se zyada mubarak wuh hai jo
ab tak wujud men nahin aya, jis ne wuh tamam
buraiyan nahin dekhin jo straj tale hoti hain.”
Ghurbat men Sukiin Behtar Hai
4 Main ne yih bhi dekha ki sab log is lie
mehnat-mashaqqgat aur maharat se kam karte

hain ki ek dusre se hasad karte hain. Yih bhi
batil aur hawa ko pakarne ke barabar hai. > Ek

taraf to ahmaq hath par hath dhare baithne
ke bais apne ap ko tabahi tak pahunchata hai.
6 Lekin dasri taraf agar kol mutthi-bhar rozi
kama kar sukion ke sath zindagl guzar sake to
yih is se behtar hai ki donon mutthiyan sirtor
mehnat aur hawa ko pakarne ki koshishon ke
bad hi bharen.

Tanhat kt Nisbat Mil Kar Rahna Behtar Hai
7Main ne stiraj tale mazid kuchh dekha jo batil

hai. 8 Ek admi akela hi tha. Na us ke beta tha,
na bhai. Wuh behad mehnat-mashaqqat karta
raha, lekin us ki ankhen kabhi apni daulat se
mutma'in na thin. Sawal yih raha, “Main itni
sirtor koshish kis ke lie kar raha han? Main apni
jan ko zindagl ke maze lene se kyon mahram
rakh raha han?” Yih bhi batil aur nagawar
muamala hai.

9 Do ek se behtar hain, kyonki unhen apne

kam-kaj ka achchha ajr milega. 10 Agar ek gir jae
to us ka sathi use dubara khara karega. Lekin
us par afsos jo gir jae aur ko1 sathi na ho jo use

dubara khara kare. 11 Niz, jab do sardiyon ke
mausam men mil kar bistar par let jaen to wuh
garm rahte hain. Jo tanha hai wuh kis tarah
garm ho jaega? 12 Ek shakhs par gabu paya ja
sakta hai jabki do mil kar apna difa kar sakte
hain. Tin lariyon wali rassi jaldi se nahin tattl.

Qaum kit Qabuliyat Fuzul Hai

13 Jo larka gharib lekin danishmand hai wuh
us buzurg lekin ahmaq badshah se kahin behtar
hai jo tambih manane se inkar kare. 14 Kyonki
go wuh burhe badshah ki hukomat ke dauran
ghurbat men paida hua tha to bhi wuh jel se
nikal kar badshah ban gaya. 15 Lekin phir main
ne dekha ki suraj tale tamam log ek aur larke
ke pichhe ho lie jise pahle ki jagah takhtnashin
hona tha. 16 Un tamam logon ki intaha nahin thi
jin kK1 qiyadat wuh karta tha. To bhi jo bad men
aenge wuh us se khush nahin honge. Yih bhi
batil aur hawa ko pakarne ke barabar hai.

)

Allah ka Khauf Manana

1 Allah ke ghar men jate waqt apne qadmon
ka khayal rakh aur sunane ke lie taiyar rah.
Yih ahmaqon ki qurbaniyon se kahin behtar hai,
kyonki wuh jante hi nahin ki ghalat kam kar
rahe hain.

2 Bolne men jaldbazi na kar, tera dil Allah ke
huzur kuchh bayan karne men jaldi na kare.
Allah asman par hai jabki td zamin par hi hai.
Lihaza behtar hai ki td kam baten kare. 3 Kyonki
jis tarah had se zyada mehnat-mashaqqat se

khab ane lagte hain usi tarah bahut baten karne
se admi k1 hamaqgat zahir hotil hai.

4 Agar ta Allah ke huzir mannat mane to use
pura karne men der mat kar. Wuh ahmaqon se
khush nahin hota, chunanche apni mannat puril
kar. > Mannat na manana mannat man kar use
pura na karne se behtar hai.

6 Apne munh ko ijazat na de ki wuh tujhe
gunah men phansae, aur Allah ke paighambar
ke samne na kah, “Mujh se ghairiradi ghalti hui
hai.” Kya zarurat hai ki Allah ter1 bat se naraz
ho kar tert mehnat ka kam tabah kare?

7 Jahan bahut khab dekhe jate hain wahan
fuzul baten aur beshumar alfaz hote hain.
Chunanche Allah ka khauf man!

Zalimon ka Zulm

8 Kya tujhe siibe men aise log nazar ate hain
jo gharibon par zulm karte, un ka haq marte
aur unhen insaf se mahram rakhte hain? Tajjub
na kar, kyonki ek sarkari mulazim dusre ki
nigahbani karta hai, aur un par mazid mulazim
mugarrar hote hain. 9 Chunanche mulk ke lie
har lihaz se fayda is men hai ki aisa badshah us
par hukimat kare jo kashtkar ki fikr karta hai.

Daulat Khushhalt ki Zamanat Nahin De Saktt

10 Jise paise pyare hon wuh kabhi mutma'in
nahin hoga, khah us ke pas kitne hi paise kyon
na hon. Jo zardost ho wuh kabhi astda nahin
hoga, khah us ke pas kitni hi daulat kyon na ho.
Yih bhi batil hi hai. 11 Jitnda mal men izafa ho
utna hi un ki tddad barhti hai jo use kha jate
hain. Us ke malik ko us ka kya fayda hai siwae

is ke ki wuh use dekh dekh kar maza le? 12 Kam-
kaj karne wale ki nind mith1 hot1t hai, khah us
ne kam ya zyada khana khaya ho, lekin amir ki
daulat use sone nahin detl.

13 Mujhe stuiraj tale ek nihayat burl bat nazar
al. Jo daulat kisi ne apne lie mahfaz rakhi wuh
us ke lie nugsan ka bais ban gai. 14 Kyonki jab
yih daulat kisi musibat ke bais tabah ho gal aur
admi ke han beta paida hua to us ke hath men
kuchh nahin tha. 15 Man ke pet se nikalte waqt
wuh nanga tha, aur isi tarah kuach karke chala
bhi jaega. Us ki mehnat ka ko1 phal nahin hoga
jise wuh apne sath le ja sake.

16 Yih bhi bahut buri bat hai ki jis tarah insan
aya usl tarah kuch karke chala bhi jata hai.
Use kya fayda hua hai ki us ne hawa ke lie
mehnat-mashaqqat ki ho? 17 Jite-j1 wuh har din
tariki men khana khate hue guzarta, zindagi-
bhar wuh barl ranjidagl, bimarl aur ghusse
men mubtala rahta hai.

18 Tab main ne jan liya ki insan ke lie achchha
aur munasib hai ki wuh jitne din Allah ne use
die hain khae-pie aur suraj tale apni mehnat-
mashaqqat ke phal ka maza le, kyonki yih1 us ke
nasib men hai. 19 Kyonki jab Allah kisi shakhs
ko mal-o-mata ata karke use is gabil banae ki
us ka maza le sake, apna nasib qabul kar sake
aur mehnat-mashaqqgat ke sath sath khush bhi
ho sake to yih Allah ki bakhshish hai. 20 Aise
shakhs ko zindagl ke dinon par ghaur-o-khauz
karne ka kam hi waqt milta hai, kyonki Allah
use dil men khushi dila kar masruaf rakhta hai.

6

1 Mujhe stiraj tale ek aur burl bat nazar ai jo
insan ko apne bojh tale dabae rakht1 hai.

2 Allah kis1 admi ko mal-o-mata aur izzat ata
karta hai. Gharz us ke pas sab kuchh hai jo us

ka dil chahe. Lekin Allah use in chizon se lutf
uthane nahin deta balki kol ajnabl us ka maza

leta hai. Yih batil aur ek barl musibat hai. 3 Ho
sakta hai ki kisi admi ke sau bachche paida hon
aur wuh umrrasida bhi ho jae, lekin khah wuh
kitna burha kyon na ho jae, agar apni khushhali
ka maza na le sake aur akhirkar sahih rusimat
ke sath dafnaya na jae to is ka kya fayda? Main
kahta hun ki us ki nisbat man ke pet men zae
ho gae bachche ka hal behtar hai. 4 Beshak aise
bachche ka ana bemani hai, aur wuh andhere
men h1 kach karke chala jata balki us ka nam tak
andhere men chhupa rahta hai. 5 Lekin go us ne
na kabhi suraj dekhd, na use kabhi malom hua
ki aisi chiz hai taham use mazkura admi se kahin
zyada aram-o-sukin hasil hai. 6 Aur agar wuh
do hazar sal tak jita rahe, lekin apni khushhal
se lutfandoz na ho sake to kya fayda hai? Sab ko
to ek hi jagah jana hai.

7 Insan ki tamam mehnat-mashaqqat ka yih
magsad hai ki pet bhar jae, to bhi us ki bhuk
kabhi nahin mittl. 8 Danishmand ko kya hasil
hai jis ke bais wuh ahmaq se bartar hai? Is
ka kya fayda hai ki gharib admi zindon ke sath
munasib sultuk karne ka fan sikh le? 9 Dar-daraz
chizon ke arzimand rahne ki nisbat behtar yih
hai ki insan un chizon se lutf uthae jo ankhon

ke samne hi hain. Yih bhi batil aur hawa ko
pakarne ke barabar hai.

Allah ka Mugabala Kot Nahin Kar Sakta

10 Jo kuchh bhi pesh ata hai us ka nam pahle
hi rakha gaya hai, jo bhi insan wujud men ata
hai wuh pahle hi malam tha. Koi1 bhi insan us
ka muqabala nahin kar sakta jo us se tagatwar
hai. 11 Kyonki jitni bhi baten insan kare utna hi
zyada malum hoga ki batil hain. Insan ke lie is
ka kya fayda?

12 Kis ko maltm hai ki un thore aur bekar
dinon ke dauran jo say ki tarah guzar jate hain
insan ke lie kya kuchh faydamand hai? Kaun use
bata sakta hai ki us ke chale jane par suraj tale
kya kuchh pesh aega?

7

Achchha Kya Hai?

1 Achchha nam khushbudar tel se aur maut ka
din paidaish ke din se behtar hai.

2 Ziyafat karne walon ke ghar men jane ki
nisbat matam karne walon ke ghar men jana
behtar hai, kyonki har insan ka anjam maut hi
hai. Jo zinda hain wuh is bat par khub dhyan
den. 3 Dukh hansi se behtar hai, utra hua chehra
dil k1 behtarl ka bais hai. 4 Danishmand ka dil
matam karne walon ke ghar men thaharta jabki
ahmaq ka dil aish-o-ishrat karne walon ke ghar
men tik jata hai.

5 Ahmaqon ke git sunane ki nisbat
danishmand ki jhirkiyon par dhyan dena behtar
hai. 6 Ahmaq ke qahqgahe degchi tale chatakhne

wale kanton ki ag ki manind hain. Yih bhi batil
hi hai.

7 Narawa nafa danishmand ko ahmaq bana
deta, rishwat dil ko bigar detl hai.

8 KisI muamale ka anjam us ki ibtida se behtar
hai, sabar karna maghrur hone se behtar hai.

9 Ghussad karne men jaldl na kar, kyonki
ghussa ahmaqon ki god men hi aram karta hai.

10Yih na puchh ki aj ki nisbat purana zamana
behtar kyon tha, kyonki yih hikmat ki bat nahin.

11 Agar hikmat ke alawad miras men milkiyat
bhi mil jae to yih achchhi bat hai, yih un ke lie
sidmand hai jo stiraj dekhte hain. 12 Kyonki
hikmat paison ki tarah panah deti hai, lekin
hikmat ka khas fayda yih hai ki wuh apne malik
ki jan bachae rakhti hai.

13 Allah ke kam ka mulahaza kar. Jo kuchh us
ne pechdar banaya kaun use suljha sakta hai?

14 Khushi ke din khush ho, lekin musibat ke
din khayal rakh ki Alldh ne yih din bh1 banaya
aur wuh bhi is lie ki insan apne mustaqgbil ke
bare men kuchh malam na kar sake.

Intahapasandon se Daregh Kar

15 Apni abas zindagl ke dauran main ne do
baten dekhi hain. Ek taraf rastbaz apni rastbazi
ke bawujud tabah ho jata jabki dasri taraf bedin
apni bedini ke bawujud umrrasida ho jata hai.
16 Na had se zyada rastbazi dikha, na had se
zyada danishmandi. Apne ap ko tabah karne ki
kya zartrat hai? 17 Na had se zyada bedini, na
had se zyada hamaqat dikha. Mugarrara waqt
se pahle marne ki kya zarturat hai? 18 Achchha

hai ki ta yih bat thame rakhe aur dusri bhi na
chhore. Jo Allah ka khauf mane wuh donon
khatron se bach niklega.

19 Hikmat danishmand ko shahr ke das
hukmranon se zyada tagatwar bana deti hai

20 Duniya men kol bhi insan itna rastbaz nahin
ki hamesha achchha kam kare aur kabhi gunah
na kare.

21Logon ki har bat par dhyan na de, aisa na ho
ki td naukar ki lanat bhi sun le jo wuh tujh par
karta hai. 22 Kyonki dil men ta janta hai ki ta ne
khud muta'addid bar dusron par lanat bhej1 hai.

Kaun Danishmand Hai? _
23 Hikmat ke zariye main ne in tamam baton ki

janch-partal ki. Main bola, “Main danishmand
banana chahta han,” lekin hikmat mujh se dar
rahi. 24 Jo kuchh maujuad hai wuh dar aur
nihayat gahra hai. Kaun us ki tah tak pahunch
sakta hai? 25 Chunanche main rukh badal kar
pure dhyan se is ki tahqiqg-o-taftish karne laga ki
hikmat aur mukhtalif baton ke sahih natayj kya
hain. Niz, main bedini ki hamaqgat aur behtidag1l
ki diwanagl malam karna chahta tha.

26 Mujhe malam hua ki maut se kahin talkh
wuh aurat hai jo phanda hai, jis ka dil jal aur
hath zanjiren hain. Jo admi Allah ko manzar ho
wuh bach niklega, lekin gunahgar us ke jal men
ulajh jaega.

27 Waiz farmata hai, “Yih sab kuchh mujhe
malim hua jab main ne mukhtalif baten ek
dusre ke sath munsalik kin taki sahth natayj
tak pahunchun. 28 Lekin jise main dhundta
raha wuh na mila. Hazar afrad men se mujhe

sirf ek hi diyanatdar mard mila, lekin ek bhi
diyanatdar aurat nahin. *

29 Mujhe sirf itna hi malim hua ki go Allah
ne insanon ko diyanatdar banaya, lekin wuh ka1l
gism ki chalakiyan dhund nikalte hain.”

1 Kaun danishmand ki manind hai? Kaun
baton ki sahih tashrih karne ka ilm rakhta hai?
Hikmat insan ka chehra raushan aur us ke munh
ka sakht andaz narm kar deti hai.

Hukmran ka Ikhtiyar

2 Main kahta hun, badshah ke hukm par chal,
kyonki ti ne Allah ke samne halaf uthaya hai.
3 Badshah ke huzir se dar hone men jaldbazi
na kar. Kisi bure muamale men mubtala na ho
ja, kyonki usi ki marzi chalti hai. 4 Badshah
ke farman ke pichhe us ka ikhtiyar hai, is lie
kaun us se puchhe, “Tu kya kar raha hai?” 5 Jo
us ke hukm par chale us ka kisi bure muamale
se wasta nahin parega, kyonki danishmand dil
munasib waqt aur insaf ki rah janta hai.

6 Kyonki har muamale ke lie munasib waqt
aur insaf ki rah hoti hai. Lekin musibat insan
ko dabae rakhti hai, 7 kyonki wuh nahin janta
ki mustaqgbil kaisa hoga. Kol use yih nahin bata
sakta hai. 8 Kol bhi insan hawa ko band rakhne
ke gabil nahin. * IsI tarah kisi ko bhi apni maut
ka din muqarrar karne ka ikhtiyar nahin. Yih
utna yaqini hai jitna yih ki faujiyon ko jang ke

* 7:28 ‘Diyanatdar’ izafa hai taki ayat ka jo ghaliban matlab hai
wuh saf ho jae. * 8:8 Ek aur mumkina tarjuma: Kol bhi insan
apnl jan ko nikalne se nahin rok sakta.

dauran farigh nahin kiya jata aur bedini bedin
ko nahin bachati.

9 Main ne yih sab kuchh dekha jab pure dil se
un tamam baton par dhyan diya jo straj tale hot1
hain, jahan is waqt ek admi disre ko nugsan
pahunchane ka ikhtiyar rakhta hai.

Duniya men Nainsafi

10 Phir main ne dekha ki bedinon ko izzat ke
sath dafnaya gaya. Yih log maqdis ke pas ate
jate the! Lekin jo rastbaz the un ki yad shahr
men mit gal. Yih bhi batil hi hai.

11 Mujrimon ko jaldl se saza nahin di jati, is
lie logon ke dil bure kam karne ke mansubon se
bhar jate hain. 12 Gunahgar se sau gunah sarzad
hote hain, to bhi umrrasida ho jata hai.

Beshak main yih bhi janta hun ki khudatars
logon ki khair hogi, un ki jo Allah ke chehre se
darte hain. 13 Bedin ki khair nahin hogi, kyonki
wuh Allah ka khauf nahin manta. Us ki zindagi
ke din zyada nahin balki say jaise arizl honge.
14 To bhi ek aur bat duniya men pesh ati hai
jo batil hai, rastbazon ko wuh saza miltt hai jo

bedinon ko milni chahie, aur bedinon ko wuh
ajr milta hai jo rastbazon ko milna chahie. Yih

dekh kar main bola, “Yih bhi batil hi hai.”

15 Chunanche main ne khushi ki tarif ki,
kyonki stiraj tale insan ke lie is se behtar kuchh
nahin hai ki wuh khae-pie aur khush rahe. Phir
mehnat-mashaqqgat karte waqt khushi utne hi
din us ke sath rahegl jitne Allah ne suraj tale us
ke lie muqarrar kie hain.

Jo Kuchh Allah Karta Hai Wuh Naqabil-e-
Fahm Hai

16 Main ne apni parl zahni taqat is par lagai ki
hikmat jan lan aur zamin par insan ki mehnaton
ka muayna kar lan, aisi mehnaten ki use din rat
nind nahin ati. 17 Tab main ne Allah ka sara
kam dekh kar jan liya ki insan us tamam kam
ki tah tak nahin pahunch sakta jo suraj tale hota
hai. Khah wuh us ki kitn1 tahqiq kyon na kare to
bhi wuh tah tak nahin pahunch sakta. Ho sakta
hai kol danishmand dawa kare, “Mujhe is ki purl
samajh a1 hai,” lekin aisa nahin hai, wuh tah tak
nahin pahunch sakta.

9

1In tamam baton par main ne dil se ghaur
kiya. In ke muayne ke bad main ne natija nikala
ki rastbaz aur danishmand aur jo kuchh wuh
karen Allah ke hath men hain. Khah muhabbat
ho khah nafrat, is ki bhi samajh insan ko nahin
ati, donon ki jaren us se pahle mazi men hain.
2 Sab ke nasib men ek hi anjam hai, rastbaz
aur bedin ke, nek aur bad ke, pak aur napak
ke, qurbaniyan pesh karne wale ke aur us ke jo
kuchh nahin pesh karta. Achchhe shakhs aur
gunahgar ka ek h1i anjam hai, halaf uthane wale
aur is se dar kar gurez karne wale ki ek hi manzil
hai.

3 Saraj tale har kam ki yihi musibat hai ki
har ek ke nasib men ek hi anjam hai. Insan ka

mulahaza kar. Us ka dil bural se bhara rahta
balki umr-bhar us ke dil men behtidagi rahti hai.
Lekin akhirkar use murdon men hi ja milna hai.

4Jo ab tak zindon men sharik hai use ummid
hai. Kyonki zinda kutte ka hal murda sher se
behtar hai. 5> Kam az kam jo zinda hain wuh
jante hain ki ham marenge. Lekin murde kuchh
nahin jante, unhen mazid kol ajr nahin milna
hai. Un ki yaden bhi mit jati hain. 6 Un ki
muhabbat, nafrat aur ghairat sab kuchh bari der
se jatirah1 hai. Ab wuh kabhi bhi un kamon men
hissa nahin lenge jo straj tale hote hain.

Zindagt ke Maze Le!

7Chunanche ja kar apna khana khushi ke sath
kha, apni mai zindadil1 se pi, kyonki Allah kafi
der se tere kamon se khush hai. 8 Tere kapre
har wagqt safed * hon, tera sar tel se mahriim na
rahe. 9 Apne jiwansathi ke sath jo tujhe pyara
hai zindagl ke maze leta rah. Suraj tale ki batil
zindagl ke jitne din Allah ne tujhe bakhsh die
hain unhen isi tarah guzar! Kyonki zindagl men
aur suraj tale terl mehnat-mashaqqat men yihi
kuchh tere nasib men hai. 10 Jis kam ko bhi hath
lagae use pure josh-o-khurosh se kar, kyonki
Patal men jahan ta ja raha hai na kol kam hai,
na mansuba, na ilm aur na hikmat.

Duniya men Hikmat ki Qadar Nahin Kkt Jatt

11 Main ne straj tale mazid kuchh dekha.
Yaqinl bat nahin ki muqabale men sab se tez
daurne wala jit jae, ki jang men pahalwan fatah
pae, ki danishmand ko khurak hasil ho, ki
samajhdar ko daulat mile ya ki alim manzarl
pae. Nahin, sab kuchh mauqe aur ittafaq par

* 9:8 Yani1 khushi manane ke kapre.

munhasir hota hai. 12 Niz, kol bhi insan nahin
janta ki musibat ka waqt kab us par aega. Jis
tarah machhliyan zalim jal men ulajh jati ya
parinde phande men phans jate hain usi tarah
insan musibat men phans jata hai. Musibat
achanak hi1 us par a jati hai.

13 Straj tale main ne hikmat ki ek aur misal
dekhi jo mujhe aham lagi.

14 Kahin ko1 chhota shahr tha jis men thore-se
afrad baste the. Ek din ek tdgatwar badshah us
se larne aya. Us ne us ka muhasara kiya aur is
magsad se us ke irdgird bare bare burj khare kie.
15 Shahr men ek admi rahta tha jo danishmand
albatta gharib tha. Is shakhs ne apni hikmat se
shahr ko bacha liya. Lekin bad men kisi ne bhi
gharib ko yad na kiya. 16 Yih dekh kar main bola,
“Hikmat tagat se behtar hai,” lekin gharib ki
hikmat haqir jani jati hai. Koi bhi us ki baton par
dhyan nahin deta. 17 Danishmand ki jo baten
aram se suni jaen wuh ahmaqon ke darmiyan

rahne wale hukmran ke zordar elanat se kahin
behtar hain. 18 Hikmat jang ke hathiyaron se

behtar hai, lekin ek hi gunahgar bahut kuchh
jo achchha hai tabah karta hai.

10

Mukhtalif Hidayat
1 Mar1 hut makkhiyan khushbudar tel kharab
karti hain, aur hikmat aur izzat ki nisbat thori-si
hamaqat ka zyada asar hota hai.
2 Danishmand ka dil sahth rah chun leta hai
jabki ahmaq ka dil ghalat rah par a jata hai.
3 Raste par chalte waqt bhi ahmaq samajh se

khal1 hai, jis se bhi mile use batata hai ki wuh
bewuquf hai. *

4 Agar hukmran tujh se naraz ho jae to apni
jagah mat chhor, kyonki pursukin rawaiya bari
bari ghaltiyan dar kar deta hai.

> Mujhe suraj tale ek aisi burl bat nazar ai jo
aksar hukmranon se sarzad hotl hai. ¢ Ahmaq
ko bare ohdon par fayz kiya jata hai jabki amir
chhote ohdon par hi rahte hain. 7 Main ne
ghulamon ko ghore par sawar aur hukmranon
ko ghulamon ki tarah paidal chalte dekha hai.

8 Jo garha khode wuh khud us men gir sakta
hai, jo diwar gira de ho sakta hai ki sanp use
dase. 2]Jo kan se patthar nikale use chot lag sakt1
hai, jo lakari chir dale wuh zakhmi ho jane ke
khatre men hai.

10 Agar kulhari kund ho aur koi use tez na kare
to zyada taqat darkar hai. Lihaza hikmat ko
sahih taur se amal men 1a, tab h1 kamyabi hasil
hog1.

11 Agar is se pahle ki sapera sanp par qaba pae
wuh use dase to phir sapera hone ka kya fayda?

12 Danishmand apne munh ki baton se dasron
ki mehrbani hasil karta hai, lekin ahmaq ke
apne hi hont use harap kar lete hain. 13 Us ka
bayan ahmagana baton se shurt aur khatarnak
bewuqifiyon se khatm hota hai. 14 Aisa shakhs
baten karne se baz nahin ata, go insan mustaqbil
ke bare men kuchh nahin janta. Kaun use bata
sakta hai ki us ke bad kya kuchh hoga? 15 Ahmaq

* 10:3 Ibrani ziomani hai. Dusra matlab ‘ki main bewuquf han’
ho sakta hai.

ka kam use thaka detad hai, aur wuh shahr ka
rasta bhi nahin janta.

16 Us mulk par afsos jis ka badshah bachcha
hai aur jis ke buzurg subah hi ziyafat karne lagte
hain. 17 Mubarak hai wuh mulk jis ka badshah
sharif hai aur jis ke buzurg nashe men dhut
nahin rahte balki munasib waqt par aur nazm-
o-zabt ke sath khana khate hain.

18]o sust hai us ke ghar ke shahtir jhukne lagte
hain, jis ke hath dhile hain us ki chhat se pani
tapakne lagta hai.

19 Ziyafat karne se hansi-khushi aur mai pine
se zindadili paida hotl hai, lekin paisd hi sab
kuchh muhaiya karta hai.

20 Khayalon men bhi badshah par lanat na kar,
apne sone ke kamre men bhi amir par lanat na
bhej, aisa na ho ki kol parinda tere alfaz le kar
us tak pahunchae.

11

Mehnat ka Fayda

1 Apni rotl pani par phaink kar jane de to
muta'addid dinon ke bad wuh tujhe phir mil
jaegl. 2 Apni milkiyat sat balki ath mukhtalif
kamon men laga de, kyonki tujhe kya malom ki
mulk kis kis musibat se dochar hoga.

3 Agar badal pani se bhare hon to zamin par
barish zarur hogl. Darakht junub ya shimal ki
taraf gir jae to usl taraf para rahega.

4Jo har waqt hawa ka rukh dekhta rahe wuh
kabhi bij nahin boega. Jo badalon ko takta rahe
wuh kabhi fasal ki katal nahin karega.

> Jis tarah na tujhe hawa ke chakkar malum
hain, na yih ki man ke pet men bachcha kis tarah
tashkil pata hai usi tarah ta Allah ka kam nahin
samajh sakta, jo sab kuchh amal men lata hai.

6 Subah ke waqt apna bij bo aur sham ko bhi
kam men laga rah, kyonki kya malum ki kis kam
men kamyab1 hogi, is men, us men ya donon
men.

Apnl Jawant se Lutfandoz Ho

7Raushni kitn1 bhal1 hai, aur stiraj ankhon ke
lie kitna khushgawar hai. 8 Jitne bhi sal insan
zinda rahe utne sal wuh khushbash rahe. Sath
sath use yad rahe ki tarik din bhi ane wale hain,
aur ki un ki bari tadad hogi. Jo kuchh ane wala
hai wuh batil hi hai.

9 Ai naujawan, jab tak ta jawan hai khush rah
aur jawani ke maze leta rah. Jo kuchh tera dil
chahe aur terl ankhon ko pasand ae wuh kar,
lekin yad rahe ki jo kuchh bhi ta kare us ka
jawab Allah tujh se talab karega. 10 Chunanche
apne dil se ranjidagi aur apne jism se dukh-dard
duar rakh, kyonki jawani aur kale bal dam-bhar
ke hi1 hain.

1 Jawani men hi apne Khalig ko yad rakh,
is se pahle ki musibat ke din aen, wuh sal
garib aen jin ke bare men ta kahega, “Yih
mujhe pasand nahin.” 2 Use yad rakh is se
pahle ki raushni tere lie khatm ho jae, suraj,
chand aur sitare andhere ho jaen aur barish
ke bad badal laut aen. 3 Use yad rakh, is se
pahle ki ghar ke pahredar thartharane lagen,

tagatwar admi kubare ho jaen, gandum pisne
wall naukaraniyan kam hone ke bais kam karna
chhor den aur khirkiyon men se dekhne wali
khawatin dhundla jaen. 4 Use yad rakh, is se
pahle ki gali men pahunchane wala darwaza
band ho jae aur chakki ki awaz ahista ho jae. Jab
chiriyan chahcahane lagengil to tu jag uthega,
lekin tamam giton ki awaz dabi-sI sunai degl.
> Use yad rakh, is se pahle ki ta tnchi jaghon aur
galiyon ke khatron se darne lage. Go badam ka
phul khil jae, tiddi bojh tale dab jae aur karir ka
phul phut nikle, lekin ta kuch karke apne abadi
ghar men chala jaega, aur matam karne wale
galiyon men ghumte phirenge.

6 Allah ko yad rakh, is se pahle ki chandi ka
rassa tat jae, sone ka bartan tukre tukre ho jae,
chashme ke pas ghara pash pash ho jae aur kuen
ka pani nikalne wala pahiya tat kar us men gir
jae. 7 Tab terl khak dubara us khak men mil
jaedi jis se nikal a1 aur terl ruh us Khuda ke pas
laut jaedl jis ne use bakhsha tha.

8 Waiz farmata hai, “Batil hi batil! Sab kuchh
batil hi1 batil hai!”

Khatma
9 Danishmand hone ke alawa Waiz qaum ko

ilm-o-irfan ki talim deta raha. Us ne muta'addid
amsal ko sahih wazn de kar un ki janch-partal

ki aur unhen tartibwar jama kiya. 10 Waiz ki
koshish thi ki munasib alfaz istemal kare aur
diyanatdari se sachchi baten likhe.

11 Danishmandon ke alfaz ankus ki manind
hain, tartib se jamashuda amsal lakarl men



Waiz 12:12 XXV Waiz 12:14

mazbutl se thonki gal kilon jaisl hain. Yih ek
hi gallaban ki1 di hul hain.

12 Mere bete, is ke alawa khabardar rah.
Kitaben likhne ka silsila kabhi khatm nahin ho
jaega, aur had se zyada kutubbini se jism thak
jata hai.

13 Ao, ikhtitam par ham tamam talim ke
khulase par dhyan den. Rab ka khauf man aur
us ke ahkam ki pairawl kar. Yih har insan ka
farz hai. 14 Kyonki Allah har kam ko khah wuh
chhupa h1 ho, khah bura ya bhala ho adalat men
laega.

